
Ներածություն 

  

 Ներառական կրթությունը՝ կրթություն է բոլորի համար։ Երբ կրթությունը 

ներառական է, ապա դրանից շահում է երեխան, ընտանիքը, պետությունը և 

հասարակությունը։ Այն կրթության կազմակերպման գործընթաց է, որի հիմքում բոլոր 

երեխաների, այդ թվում նաև՝ հաշմանդամություն և կրթության առանձնահատուկ 

պայմանների կարիք ունեցող երեխաների կրթություն ստանալու իրավունքն է։ Բոլոր 

երեխաները տարբեր են, իսկ դպրոցներն ու հանրակրթական համակարգը պետք է 

հարմարվեն բոլոր սովորողների մտավոր, հոգեկան և ֆիզիկական զարգացման 

կարիքներին և անհատական պահանջմունքներին։  

 Ներառական կրթությունը կարող է բարձրացնել կրթության որակը բոլորի համար։ 

 Ներառական կրթությունն օգնում է հաղթահարելու խտրականությունը։ Որակյալ 

կրթության իրական երեք ցուցանիշներն են՝ մասնակցություն, համագործակցություն 

և հավասարություն։Կրթության իրավունքը վերաբերում է բոլորին,  ցավոք, բազմաթիվ 

երեխաներ դեռևս դուրս են մնացել կրթությունից կամ մեկուսացվել են կրթական 

համակարգում։ 

 Երեխաները միասին սովորելով՝ սովորում են նաև միասին ապրել, և 

հաշմանդամություն ունեցող երեխաներին ոչ թե պետք է խղճալ և դիտարկել միայն 

որպես խնամքի կարիք ունեցողներ, այլ նրանց նախևառաջ պետք է 

ապահովել  որակյալ կրթություն և երեխայակենտրոն միջավայր։ 

Ըստ ՅՈՒՆԵՍԿՕ֊ի՝ ներառումը սովորողների բազմազանությանը դրականորեն 

արձագանքել ու անհատական տարբերությունները ոչ թե որպես խնդիր, այլ որպես 

ուսուցումը հարստացնելու հնարավորություն  դիտարկվելն է ( ՅՈՒՆԵՍԿՕ, 2005)։ 

Ներառական կրթության ներդրումը պահանջում է ավանդական գործելակերպի 

փոխարինում այլ մոդելներով։ 

Ուժեղ բազմամասնագիտական թիմերը ընդունում են, որ միմյանց և ընտանիքների 

հետ համագործակցությունը։պահանջում է նոր մտածելակերպ և հաղորդակցման 

ուժեղ հմտություններ։ Համագործակցության համար անհրաժեշտ հմտությունները 

ուսուցիչներին օգնում են բոլոր աշակերտներին և հատկապես կրթության 

առանձնահատուկ պայմանների կարիք ունեցողներին օժանդակելու հարցում։ 

Ներառական կրթության հաջողությունը պայմանավորված է բազմաթիվ 

մակարդակներում համագործակցությամբ։ 

 



 

Ներառական կրթությունն օգնում է հաղթահարելու 

խտրականությունը 

Գլուխ  1. Կրթության առանձնահատուկ պայմանների կարիք 

ունեցող երեխաների կրթությունը. ներառական կրթության 

իրականացումը 

  

Հայաստանի Հանրապետությունում  կրթության առանձնահատուկ պայմանների 

կարիք ունեցող անձանց կրթությունը կարգավորվում է <<Կրթության 

մասին>>,  <<Կրթության առանձնահատուկ պայմանների կարիք ունեցող անձանց 

կրթության մասին>>, <<Առանց ծնողական խնամքի մնացած երեխաների 

սոցիալական պաշտպանության մասին>>, <<Հայաստանի Հանրապետության 

հաշմանդամների սոցիալական պաշտպանության մասին>> ՀՀ օրենքներով:  

Հատուկ կրթական հաստատություններում և ներառական կրթություն իրականացնող 

ուսումնական հաստատություններում պետական աջակցությունից օգտվում են 

կրթության առանձնահատուկ պայմանների կարիք ունեցող հետևյալ երեխաները. 

 ա) խոսքի ծանր խանգարումներ, հնչյունահնչութային և խոսքի ընդհանուր 

թերզարգացում ունեցող երեխաները, 

 բ) լսողության խանգարում՝ չլսող (խուլ), թույլ լսող և լսողության կորուստ ունեցող 

երեխաները,  

գ) տեսողության խանգարում` կույր, թույլ տեսնող, ուշ կուրացած, շլություն ունեցող 

երեխաները,  

դ) մտավոր հետամնացություն ունեցող երեխաները,  

ե) հենաշարժական համակարգի խախտումներ ունեցող երեխաները,  



զ) հոգեբանական զարգացման խնդիրներ, ուսումնական ունակությունների 

զարգացման յուրահատուկ խանգարումներ ունեցող երեխաները,  

է) վարքային և հուզակամային ոլորտի խանգարումներ ունեցող երեխաները։   

 Ներառական կրթության էությունը: Ներառական կրթությունը կրթության 

կազմակերպման ձև է, որը տարբերվում է հատուկ կրթական հաստատություններում 

առանձնահատուկ պայմանների կարիք ունեցող երեխաների  համար առանձնացված 

ձևով իրականացվող կրթությունից: Այն  հենվում է բոլոր երեխաների (այդ թվում նաև 

կրթության առանձնահատուկ պայմանների կարիք և սոցիալապես սահմանափակ 

հնարավորություններ ունեցող) կրթություն ստանալու իրավունքի և այն համոզմունքի 

վրա, որ բոլոր երեխաներին կրթելը հանրակրթական համակարգի 

պարտականությունն է: Ներառումը ենթադրում է այնպիսի գործընթացի ծավալում, 

որի նպատակը բոլոր սովորողների, այդ թվում հաշմանդամ և կրթության 

առանձնահատուկ պայմանների կարիք ունեցող այլ անձանց  կրթական կարիքների 

բավարարումն է:   Կրթության առանձնահատուկ պայմանների կարիք ունեցող 

համարվում է այն անձը, որի ֆիզիկական և (կամ) մտավոր, հոգեկան զարգացման 

առանձնահատկությունները խոչընդոտում են կրթական ծրագրերի յուրացմանը և 

որոնց  ուսուցման կազմակերպման համար պահանջվում են համապատասխան 

հատուկ կրթական ծրագրեր և ուսուցման մեթոդներ, ուսուցման անհատական 

տեխնիկական միջոցներ, կենսագործունեության միջավայր, ինչպես նաև 

մանկավարժական, սոցիալական և այլ ծառայություններ` առանց որոնց կրթության 

առանձնահատուկ պայմանների կարիք ունեցող անձի կողմից հանրակրթական և 

մասնագիտական կրթական ծրագրերի յուրացումը դժվար է կամ անհնար: 

Հանրակրթական ուսումնական հաստատությունում ներառական կրթական 

գործընթացի կառավարման հիմքում ընկած են հետևյալ սկզբունքները.  

•Կրթական գործընթացում երեխաներին միմյանցից առանձնացնելու պատճառներ 

չկան. 



• Չի կարելի երեխաների նկատմամբ խտրական վերաբերմունք ցուցաբերել 

հաշմանդամության կամ սովորելու ընթացքում դժվարություններ ունենալու 

պատճառով: 

Կրթության մեջ ներառումը ենթադրում է բոլոր աշակերտների կրթական կարիքների 

հավասար գնահատում, դպրոցական ուսումնական և մշակութային, համայնքային 

միջոցառումներին աշակերտների ներգրավվածության աստիճանի բարձրացում, 

դպրոցների վարած քաղաքականության համապատասխանեցում  աշակերտների 

բազմազանությանը և առանձնահատկություններին, ուսուցման ընթացքում 

արհեստական խոչընդոտների վերացում և նրանում բոլոր  աշակերտների 

ներգրավում  (չսահմանափակվելով միայն կրթական հատուկ պայմանների կարիք 

ունեցողներով), աշակերտների միջև առկա տարբերությունները ոչ թե որպես դժվար 

հաղթահարվող բարդության, այլ որպես կրթական գործընթացին նպաստող 

հանգամանքի ընդունում, աշակերտների համար դպրոցական պայմանների 

բարելավում, կրթությունը` որպես հասարակության մեջ մարդու լիարժեք ներառման 

և ինքնադրսևորման կարևորագույն բաղադրամասի ճանաչում: 

Կրթության առանձնահատուկ պայմանների կարիք ունեցող երեխաների ուսուցման 

կազմակերպման ռազմավարությունը կառուցվում է հետևյալ ելակետային դրույթների 

վրա. 

• կրթության առանձնահատուկ պայմանների կարիք ունեցող երեխաները մյուսների 

հետ հավասար իրավունք ունեն հանրակրթական հաստատության ընտրության և 

պարտադիր պետական կրթական ծրագրերի յուրացման, 

• կրթության առանձնահատուկ պայմանների կարիք ունեցող երեխաներն իրավունք 

ունեն օգտվելու հատուկ մանկավարժական, առողջապահական, հոգեբանական, 

սոցիալական և այլ  ծառայություններից` անկախ նրանց ընտրած ուսումնական 

հաստատության տիպից, 



• երեխայի համակողմանի և բնականոն զարգացման նպատակով նախընտրելի է նրա 

կրթության կազմակերպումը առանց ընտանիքից և հասարակությունից 

առանձնացման: 

Ներառական կրթական միջավայր ձևավորելու լավագույն գրավականը 

համագործակցային միջավայրի ստեղծումն է ինչպես դասարանում, այնպես էլ 

դասարանից դուրս, երբ կրթական գործընթացը կազմակերպվում և իրականացվում է 

ոչ միայն տվյալ ուսումնական առարկան դասավանդող ուսուցչի, այլև դասարանի 

բոլոր աշակերտների, անհրաժեշտության դեպքում նրանց ծնողների, հատուկ 

մանկավարժների, հոգեբանների  ներգրավմամբ:  

Փոխօգնության սկզբունքի վրա հենված խմբային ուսուցման մեթոդների ճիշտ և 

նպատակային գործադրումը հնարավորություն է ընձեռում ապահովելու ոչ 

միայն  համագործակցային ուսումնական միջավայր, այլև  բարձրացնում է 

մատուցվող ուսումնական նյութի ընկալման մակարդակը, աշակերտների միջև 

ձևավորում են գործնական-ուսումնական և ընկերային օբյեկտիվ 

հարաբերություններ. աշակերտները ճիշտ են գնահատում ոչ միայն սեփական 

կարողություններն ու արժանիքները, այլև համադասարանցիներինը:  

Սոցիալական առումով օբյեկտիվ միջաշակերտական հարաբերությունների 

առկայության դեպքում, երեխաները սկսում են վերաբերվել կրթական 

առանձնահատուկ պայմանների կարիք ունեցողներին ոչ թե որպես օգնություն 

հայցողի, այլ որպես գործընկերոջ:  

Ներառական կրթության իրականացման գործընթացում կարևորվում է 

բազմամասնագիտական թիմի գործունեությունը:  Բազմամասնագիտական թիմի մեջ 

ներգրավվում են երեխայի կրթության համար շահագրգիռ տարբեր մասնագետները 

(դասավանդող ուսուցիչներ, դասղեկ, հատուկ մանկավարժ, հոգեբան, սոցիալական 

աշխատող, լոգոպեդ), երեխայի ծնողը և համակարգողը: Թիմը գնահատում է 

յուրաքանչյուր երեխայի կրթական կարիքները, հայտնաբերում է նրա 



առողջապահական և սոցիալական այն կարիքները, որոնք կարող են ուղղակի 

ազդեցություն ունենալ երեխայի կրթության վրա: Մշակվում է երեխայի անհատական 

ուսուցման պլան` ուղղված կարիքի բավարարմանը: 

 Այսպիսի մոտեցումը հնարավորություն է տալիս կրթության առանձնահատուկ 

պայմանների կարիք ունեցող երեխայի կրթությունը կազմակերպել հանրակրթական 

ընդհանուր դպրոցում՝ անհատական ուսուցման պլանով, իսկ անհրաժեշտության 

դեպքում` հատուկ ծրագրերով: Անհատական ուսուցման պլանը (ԱՈԻՊ-ը) ուղեցույց է 

կամ միջոց ուսուցիչների, դաստիարակների, երեխաների հետ աշխատող 

մասնագետների, ծնողների համար: Այն օգնում է կրթության առանձնահատուկ 

պայմանների կարիք ունեցող աշակերտների անհատական ուսուցումը 

հանրակրթական դպրոցներում արդյունավետ կազմակերպելուն և նրանով հատուկ 

կարիքները բավարարելուն:  

ԱՈՒՊ-ը կազմվում է դիտման և գնահատման ադյունքների  և եզրահանգումների 

հիման վրա: ԱՈՒՊ-ը կազմում է  բազմամասնագիտական խումբը: 

 

 

 

Գլուխ 2  

Ներառական կրթությունն օգնում է հաղթահարել 

խտրականությունը 

  

  

Հասարակություն մեջ հաշմանդամություն ունեցող երեխաների նկատմամբ 

կանխակալ վերաբերմունքը բավական ամուր է արմատավորված։ Պատճառներն են ` 



տեղեկատվության բացակայությունը , նրանց մասին ունեցած գիտելիքների , նրանց 

հարևանությամբ ապրելու փորձի բացակայությունը կամ պակասը։ 

Սակայն փորձը ցույց է տալիս,  որ բարենպաստ մթնոլորտում երեխաները մեր 

ապագա ծնողներն են , ուսուցիչները , քաղաքական գործիչները։ Եթե 

հաշմանդամություն ունեցող երեխաները ևս հաճախել նույն դպրոցը , ինչ 

մնացածները,  ապա բոլորի մեջ կձևավորվի  անկանխակալ վերաբերմունք 

հաշմանդամություն ունեցող բոլոր մարդկանց նկատմամբ  , և կարմատավորվի այն 

գիտակցությունը , որ հաշմանդամություն ունեցող մարդիկ հասարակության լիիրավ 

անդամներ են։ Բոլոր երեխաները պետք է հարգալից վերաբերմունքի արժանանան և 

ստանան հավասար հնարավորություններ համատեղ սովորելու համար։ 

Ըստ հոգեբանների ` կրթության առանձնահատուկ պայմանների կարիք ունեցող 

երեխաների ծնողների հետ իրականացվող աշխատանքները  տարբերվում են իրենց 

ինքնատիպությամբ.  

“ Այդ ծնողներին բնորոշ է հուզական լարվածությունը  , երեխայի խնդիրը ընդունելու 

և իրավիճակի հետ հարմարվելու ակնհայտ դժվարությունները ։ Ծնողներն իրենց 

զգում են փակուղում,  անելանելի իրավիճակում .  նրանց անդադար տանջում է այն 

միտքը  ,   որ իրենք ոչինչ չեն կարող փոխել  ,որ  իրենց երեխան դատապարտված 

է  “հիվանդ երեխա” կոչվելու դատավճռին “։ 

Ներառական կրթությունը հանրակրթության զարգացման գործընաց է , որը 

ենթադրում է կրթության մատչելիություն բոլորի համար  երեխաների 

ամենատարբեր կարիքների բավարարմանը ուղղված բոլոր տեսակի միջոցների 

ապահովումը , ինչը հանրակրթական դպրոց մտնելու  այցեքարտ է ընձեռում 

հատուկ կարիքներ ունեցող երեխաներին։ Ներառական կրթության օժանդակում են 

ուսուցիչները,  ծնողները , առհասարակ բոլոր նրանք , ում միջամտությունը կարող է 

յս կամ այն կերպ օգտակար լինել։ 



Դպրոցում երեխաներին միմյանցից առանձնացնելու օրինական հիմքեր 

չկան։  Երեխաները պետք է սովորենք  միասին, դա օգտակար կլինի բոլորի համար։ 

Պետք չէ նրանց պաշտպանել միմյանցից ։ Բոլոր երեխաներին պետք է կրթությունը, 

որը կօգնի նրանց հարաբերություններ հաստատել և պատրաստվել կյանքին 

հասարակության մեջ։ Միայն ներառական մոտեցումը կարող է նվազեցնել վախը և 

նպաստել բարեկամության,  հարգանքի ու փոխըմբռնման հաստատմանը։ 

Ներառական կրթությունն օգնում է կանխել խտրականությունը երեխաների 

նկատմամբ ` սատարելով նրանց բոլորին` ինչպես հատուկ կարիքներ 

ունեցողներին,  այնպես էլ չունեցողներին։Ներառական կրթությունը մարդու 

իրավունք է , այն ապահովում է լավ կրթություն և սոցիալական առումով 

հիմնավորված է։ Հարկ է նշել , որ ներառական կրթության համակարգը 

կարևորագույն քայլ է ավելի առողջ  , հանդուրժող ու հոգատար հասարակություն 

ունենալու ճանապարհին։Ներառական կրթությունը ապահովում է հավասար 

վերաբերմունք բոլոր մարդկանց հանդեպ։ 

Աշխարհի բոլոր երեխաներն ու երիտասարդները , իրենց անհատական ուժեղ և թույլ 

կողմերով , իրենց հույսերով և ակնկալիքներով , ունեն կրթության իրավունք։ 

Հետևաբար,  երկրի դպրոցական համակարգի պարտականությունն է համարվել 

բոլոր երեխաների կարիքների բավարարմանը։ Մարդկության զարգացման 

ընթացքում հաշմանդամություն ունեցող անձանց իրավունքների  ձևավորման ու 

սահմանումն անցել են երկար ճանապարհ ` խղճահարությունից մինչև սոցիալական 

բազմաթիվ ծառայությունների մատուցում։Այսօր աշխարհն ընդունում է 

հաշմանդամություն ունեցող անձանց սոցիալական ներառման 

գաղափարը։  Հաշմանդամության սոցիալական մոդելը կենտրոնանում է արգելքներ 

և խոչընդոտների վերացման վրա և վստահում է հաշմանդամություն ունեցող 

մարդու ` որպես երկրի լիարժեք քաղաքացու կարողություններին և ներուժին։ 



Ներառումը հաշմանդամություն և կրթության առանձնահատուկ պայմանների կարիք 

ունեցող երեխաներին հնարավորություն է տալիս կրթություն ստանալ իրենց 

համայնքներում և չմեկուսանալ ընտանիքներից։ Յուրաքանչյուր երեխայի համար 

լավագույն և անփոխարինելի միջավայրը իր ընտանիքն է , իր բակը , իր համայնքը և 

իր դպրոցը, ու երբ նա մեծանա , գիտակցի նաև , որ լավագույն վայրը աշխարհում իր 

հայրենիքն է ։Յուրաքանչյուր երեխա արև է , հնարավորություն տանք նրան տալու.  

Մեր դասարանի 26  աշակերտներից մեկը ` Ալեքսն է  , նա ունի մանկական 

ուղեղային կաթված (վերին և ստորին վերջույթների) խոսքի և մտավոր 

թերզարգացում։  

Երբ Ալեքսը առաջին օրը եկավ դպրոց , երեխաները անսովոր հայացքներով նայում 

էին նրան։ Դժվար էր նաև ինձ համար  , քսանհինգ  տարվա աշխատանքային 

գործունեության ընթացքում երբևէ չէի առնչվել նման հաշմանդամություն ունեցող 

սովորողի հետ։ 

Սակայն Ալեքսի դպրոց գալուց հետո իմ առաջ նպատակ դրեցի ամեն գնով օգնել 

նրան։ Աշակերտների հետ Ալեքսի բացակայության  ընթացքում խոսում էինք այն 

մասին  , որ նա նույնպես  իրենցից մեկն է և ուզում է սովորել։ Առաջին հարցը որ 

նրանք ինձ տվեցին  , այն էր թե ինչու է Ալեքսը այդպիսին։ Ես նրանց ասացի դուք էլ 

բոլորդ մեկդ մյուսից տարբեր եք։ Ալեքսը հիվանդ չէ , պարզապես նա էլ այդպես է 

ծնվել։ Որոշեցինք որ ամեն օր տղաներից մեկը  պետք է նստի Ալեքսի կողքին, որ 

օգնի նրան ։ Իրենք իրար հետ հերթին էին դնում թե ով պետք է նստի։ Առաջին 

դասարանում , երբ  Ալեքսը դասը պատասխանելու համար աստղ էր ստանում  , 

երեխաները առաջարկում էին , որ երկու աստղ ստանա, պատճառաբանելով  թե 

իրենցից ավելի լավ կարդաց։ Ալեքսը սիրով է գալիս դպրոց , շփում դասընկերների 

հետ։ 

Հաջորդ տարի մեր դասարան նոր աշակերտ եկավ։Երբ Ալեքսը դաս էր կարդում , 

նկատեցինք որ այդ աշակերտը ծիծաղում է նրա վրա։ Կողքի նստող աշակերտը 



նրան նկատողություն արեց , թե ինչ կա ծիծաղելու քեզանից լավ է կարդում 

Ալեքսւ։  Մեր դասարանի աշակերտները սիրով ընդունել են Ալեքսին ։ Տարիների 

փորձը ցույց է տալիս , որ այս դասարանի աշակերտները ավելի հանդուրժող են , 

ընկերներ և կամեցող։ 

Լավ կլիներ , որ նրանք Ալեքսի հետ շփվեին մանկկապարտեզում կամ 

նախակրթարանում։ Ալեքսը դպրոց է գալիս մայրիկի հետ   մայրիկը հիմնականում 

նրան գրկած է բերում , որովհետև քայլելով գալու համար ժամանակ է պահանջվում։ 

Ինչպես մնացած հաշմանդամություն ունեցող երեխաների ծնողները , այնպես էլ 

Ալեքսի մայրիկը իրեն մեղավոր է զգում նրա ներկայիս վիճակի համար։ Սակայն 

մենք ամեն գնով ուզում ենք Ալեքսի մայրիկին համոզել , որ նա սալյակով գա ։ Չէ՞ որ 

նա անընդհատ չի կարողանա նրան գրկել կամ օգնել։Տղան պետք է  ինքնուրույն 

դառնա և շարունակի իր հետագա կյանքը։ 

 







 

 

 



Եզրակացություն 

 

Ամբողջ աշխարհում հաշմանդամություն ունեցող երեխաները հասարակության 

ամենախոցելի և մեկուսացված խմբերից են։ Ամեն օր ` առերեսվելով 

խտրականության հետ , որն արտահայտվում է թե՛ բացասական 

վերաբերմունքով,  թե՛ պատշաճ քաղաքականության և օրենսդրության 

բացակայությամբ։ Հայաստանում հաշմանդամություն ունեցող մի քանի հազար 

երեխաներ դեռևս մեկուսացված են իրենց ընտանիքներից , հասակակիցներից և 

համայնքից, քանի որ նախակրթարան կամ դպրոց չեն գնում, վերականգնողական 

ծառայություններից օգտվելու հնարավորություն չունեն և չեն մասնակցում 

համայնքային միջոցառումներին։ Հասարակության կարծիքն ինքնիրեն չի կարող 

փոխվել ։ Մարդիկ ավելի շատ պետք է առնչվեն հաշմանդամություն ունեցող 

մարդկանց հետ և մշտական շփման մեջ լինեն, որպեսզի արժևորեն վերջիններիս ` 

որպես հասարակության լիարժեք անդամներ և հարգեն նրանց իրավունքները։ 

 Առաջարկություններ՝ 

 Երբ երեխան ծնվում է, նրա մասին տեղեկությունները տրվում են 

համայնքապետարան և տեղամասի բժշկական հաստատություն: Հենց 

այդտեղից էլ պետք է սկսվեն ածխատանքները հաշմանդամություն ունեցող 

երեխաների ծնողների հետ: Այդ աշխատակիցները պետք է մասնակցեն 

հատուկ վերապատրաստումների: 

  Ներառական կրթությունը պետք է դիտարկել որպես ամբողջ դպրոցական 

համակարգի զարգացման սկզբունք: 

  

  

  



 

Օգտագոծված գրականութան ցանկ 

•Կրթություն  բոլորի համար  

“Հույսի կամուրջ “հասարակական կազմակերպություն։ 

Inclusion.am 

• Jurnalist.am Եպհ ժուռնալիստիկայի ֆակուլտետ 

•Ներառական կրթության ռազմվարություններ. Դասագիրք ԵՊՄՀ  

 https://hmk.am/ 

  

  


